
БУХОРО МУСИҚА 
ФОЛЬКЛОРИНИНГ 

ТАРИХИЙ-НАЗАРИЙ ВА 
АМАЛИЙ МАСАЛАЛАРИ
Республика илмий-назарий анжуман материаллари

2020 йил 6 ноябрь



1  

ЎЗБЕКИСТОН РЕСПУБЛИКАСИ 

ОЛИЙ ВА ЎРТА МАХСУС ТАЪЛИМ 

ВАЗИРЛИГИ 

 БУХОРО ДАВЛАТ УНИВЕРСИТЕТИ  

 

 

 

БУХОРО МУСИҚА 

ФОЛЬКЛОРИНИНГ ТАРИХИЙ-

НАЗАРИЙ ВА АМАЛИЙ 

МАСАЛАЛАРИ 
 

 
Республика илмий-назарий анжуман материаллари 

 

2020 йил 6 ноябрь 

 

 

 

 

 

 

 

 

 

 

 

 

 

 

 

 

БУХОРО – 2020 



2  

Бухоро мусиқа фольклорининг тарихий- назарий ва амалий 

масалалари // Республика илмий-назарий анжумани. Бухоро: 

“Дурдона” нашриёти, 2020 й. – 244 бет. 

 

Анжуманнинг дастурий қўмитаси 
 

1. О.Х. Хамидов – университет ректори, раис 

2. О.С. Қаҳҳоров – илмий ишлар ва инновациялар бўйича проректор, 

раис ўринбосари 

3. Б.Х. Мадримов – Санъатшунослик факультети декани, аъзо 

4. У.М. Миршаев – Мусиқа таълими кафедраси мудири в.в.б., аъзо 

5. С.Д. Дўстов – Мусиқа таълими кафедраси ўқитувчиси п.ф.н. доцент, 

аъзо 

6. Д.Ю. Рўзиев – Мусиқа таълими кафедраси ўқитувчиси п.ф.н. доцент, 

аъзо 

7. З. Алаева – Мусиқа таълими кафедраси ўқитувчиси, котиба 

 

Анжуманнинг ташкилий қўмитаси: 

1. Ж.Т. Ярашев- Мусиқа таълими кафедраси катта ўқитувчиси P.h.d., 

аъзо 

2. Т.И. Ражабов – Мусиқа таълими кафедраси ўқитувчиси, аъзо 

3. И.А. Қўшаев – Мусиқа  таълими кафедраси катта ўқитувчиси, аъзо 

4. Ф.Г. Нуруллаев – Мусиқа  таълими кафедраси катта ўқитувчиси, аъзо 

5. Т.Дж. Мухамедов – Мусиқа  таълими кафедраси ўқитувчиси, аъзо 

Масъул муҳаррир: 

Б.Х.Мадримов, педагогика фанлари номзоди, профессор 

 

Тақризчи: 

Д.Ю. Рўзиев, педагогика фанлари номзоди, доцент 

  

 
Тўпловчи ва нашрга тайёрловчи: 

Б.Т. Жўраев  
 



35  

jiyagi zarin- xitoy parchadan tikilgan lozim kiyib, poshnasi past zardo‘zi shippak 
yoki kovush bilan xirom qilinganda har qanday ko‘zda  o‘t chaqnagan. Chunki, 
raqqosa bilagidagi oltin bilaguzuk yal-yal yonib diqqatni tortsa, raqqosa 
qulog‘idagi qadimiy buxorcha (shibirma) isirg‘a uning nozik harakatlari bilan 
silkinib turlicha nur taratgan. Raqqosa orqasiga kerilib istig‘no bilan egilganda 
uzun chilvir sochlari bilan baravar bo‘y talashib ular ostidagi buxorcha shukuf 
har yerga tegib raqqosa qomatini tarang tortilgan yoyga o‘xshatib qo‘ygan. 
Odatda, raqqosa egnidagi zardo‘zi ko‘ylak yoki zardo‘zi kamzo‘lning yoqa, 
yenglari ham yoki  zar, yoki ipak bilan kashtalangan bo‘lgan. Zardo‘zi 
peshonabog‘ taqib olingan yoki kundal do‘ppi kiyilgan. Raqsdagi harakatlar 
jozibadorligini kuchaytirishda qayroq hamda qo‘l bilagiga va belga solingan 
zang yoki qo‘ng‘iroqchalar yana oyoq bilagiga solingan zang va 
qo‘ng‘iroqchalar muhim xususiyat kashf etgan.  
      Shuningdek, “Buxorcha” xalq ashula va raqs turkumi ham endilikda nafaqat 
to‘ylarda, balki xalq sayllarida turli-tuman shodiyona marosimlarda ham ijro 
etila boshlandi. Uning ayrim namunalari “Bahor” va “Zarafshon” dastalaridan 
muhim o‘rin oldi. Buxorolik xonandalardan Oliyaxon Hasanova tuzgan “Moxi 
Sitora”, Tuhfa Pinxasovaning “Nozanin” dastalari repertuaridan “Buxorcha” lar 
keng o‘rin egallagan. Bu dastalar doimo xalq xizmatida bo‘lib to‘y 
marosimlarida, sayllarda, Navro‘z va Mustaqillik bayramlarida buxoroliklar 
nomidan “Buxorcha” larni kuylab elni lol qoldirib kelishmoqdalar.  
        Xulosa qilib aytadigan bo`lsak bugungi kunda “Buxorcha” turkumlarini 
chuqur o`rganish va targ`ib qilish borasida qator muvaffaqiyatli ishlar amalga 
oshirilmoqda. Shuningdek kelgusida “Buxorcha” folklor qo`shiqlarini ijro 
etuvchi yosh xonandalar  ushbu turkumning yangi-yangi qirralarini ochishiga 
keng imkoniyatlar mavjud.  

Adabiyotlar ro`yxati 
1. Karomatov F. O‘zbek xalq musiqa merosi XX asr- Toshkent. G‘.G‘ulom 

nomidagi nashriyot. 1985  -B 20. 
2. Safarov O. “Buxorcha va “Mavrigi” taronalari.  Toshkent, O`zbekiston 

Respublikasi Fanlar akademiyasi “Fan” nashriyoti 2005 yil. 27-bet. 
3. Hamidov H. O`zbek an’anaiy qo`shiqchilik madaniyati tarixi. Toshkent, 

“O`qituvcni” nashriyoti.  1996. 
 

MUSIQA MADANIYATI DARSLARIDA OʻQUVCHILARNI XALQ 
MUSIQASIGA BOʻLGAN QIZIQISHLARINI SHAKLLANTIRISH 

METODLARI 
              Sh.U.Norova, BuxDU katta o’qituvchisi 

 
Musiqa oʻqituvchisi oʻquvchilarning musiqa madaniyatini tarbiyalash 

vazifasini  oʻz oldiga qoʻyar ekan, bunda eng samarali yoʻllardan biri ularni 
oʻzbek xalq musiqasi namunalari bilan tanishtirishdan iboratdir. Zero, oʻzbek 
xalq musiqasi yorqin, xalqchil oʻziga xos janrlardan tarkib topgandir. Oʻzbek 
qoʻshiqlari usul-ritmga nihoyatda boyligi, ohangdorligi, oʻziga xos milliy 
sifatlari bilan inson qalbining eng nozik torlarini chertib, unga milliy gʻurur va 

iftixor tuygʻusini uygʻotadi. Biroq hozirgi maktab oʻquvchisi xalq milliy 
musiqasining badiiy qimmatini hammavaqt ham sezib, idrok eta olmaydi. Shu 
bois milliy anʼanalar, xalq musiqasiga nisbatan bolalarning qiziqishini asta-
sekin, bosqichma-bosqich shakllantirib borish bugungi kun musiqa 
oʻqituvchisining muhim vazifasidir. Shundan kelib chiqib, bu boradagi metodik 
ishni boshlangʻich sinfdan boshlash maqsadga muvofiqdir deb oʻylaymiz. 
Kichik yoshdagi oʻquvchilarni “Laylak qor”,  “Oq terakmi koʻk terak,” “Choriy-
chambar ”kabi yorqin, ohista, sodda va bolalarbop xalq qoʻshiqlari bilan 
tanishtirib borish yaxshi samara beradi. 

Bolalarda xalq musiqasiga qiziqishini shakllantirishning ilk bosqichida 

oʻqituvchining musiqiy-pedagogik faoliyatini tashkil etish masalasi nihoyatda 

muhimdir. Oʻquvchilarning yosh xususiyatlari, musiqiy talab va ehtiyojlari, 

imkoniyatlarini inobatga olish oʻqituvchining zimmasida boʻladi. Keyingi 

bosqichda oʻqituvchi  oʻquvchilarni xalq musiqasi mohiyatiga tushinish uni 

anglashga va ushbu janrning mazmuni hamda gʻoyaviyligini idrok etishlariga 

erishmogʻi kerak.  Maʼlumki oʻzbek musiqa folʼklori ashula va cholgʻu 

qismlaridan tarkib topadi. Binobarin, xalq musiqa ijodiyotining asosiy qismini 

lirik xarakterdagi asarlar tashkil etadi. Oʻquvchilarni xalq musiqasi namunalari 

bilan respublikamiz vohalarida oʻziga xos uslubda rivojlangan turkum qoʻshiq 

va raqslar bilan tanishtirib, ular haqida oʻquvchilarga kengroq maʼlumot berish 

ijobiy natija berishi mumkin. Masalan Buxoroda shakllanib, shu joyda 

ommalashgan va faqat Buxorogagina xos boʻlgan  “Buxorcha” va “Mavrigi” 

turkumi Buxoro vohasida keng tarqalgan boʻlib, uning tarkibi lirik va shoʻx xalq 

raqslaridan iboratdir. Turkumdagi qoʻshiq va raqslarning jozibadorligi, oʻynoqi 

hamda diltortar navolari kishini oʻziga maftun etadi. “Buxorcha ”va “Mavrigi” 

turkumi har biri alohida xarakterga ega boʻlib, ular oʻtmishda “Buxorcha”- 

ayollar oʻrtasida, “Mavrigi”lar esa faqat erkaklar tomonidan ijro etib 

kelinganligi va ulardagi qoʻshiqlar bir-biridan ohang, ritmik  lad tuzilishi va ijro 

uslublarida farq qilishini bolalarga tushintirib berish lozim boʻladi. Shuningdek 

bugungi kunda ushbu turkum ijrosida erkagu ayol baravar ishtirok etishini ham 

taʼkidlab oʻtish maqsadga muvofiqdir. 

      Ana shunday maʼlumotni oʻquvchilarga respublikamizning boshqa 

vohalariga xos boʻlgan xalq qoʻshiqlari haqida ham yetkazish foydalidir. 

Masalan Xorazm “Lazgisi”,  “Namanganning olmasi”,  “Andijon polʼka”si 

singari qoʻshiq va raqslar borasida oʻquvchilarga maʼlumot berilsa, ularning 

xalq qoʻshiqlariga boʻlgan muhabbati, qiziqishi yanada ortib boradi. Chunki 

mazkur qoʻshiqlarda xalqimizning orzu-umidlari. quvonchu tashvishlari, urf-

odatlari oʻz ifodasini topgan boʻladi. 

         Bundan tashqari musiqa oʻqituvchisi oʻquvchilarning xalq musiqasi 

tushunchasini chuqurlashtirish uchun boshqacha usullardan ham foydalanishi 

mumkin. Masalan, oʻqituvchi oʻquvchilarga quyidagi manzara ifodalangan 

tasviriy sanʼat asarini namoyish etadi: mazkur kartinada sharqona bozor, unda 

turli savdo rastalari va bozor maydonchasida tumonat odamlar toʻplanib 

dorbozlarning chiqishini tomosha qilib turishibdi. Yonginasida esa, 

qoʻgʻirchoqbozlar oʻyini, sal keyinroqda qiziqchiyu latifachilar tomosha 

koʻrsatishayapti. Bularning barchasini esa oʻzbek xalq cholgʻulari karnay, 

surnay, doira va nogʻora sadolari boshqarib borayapti. Xoʻsh, bolalar yuqorida 

nomlari keltirilgan milliy sozlar haqida qanday maʼlumotga ega? Endi musiqa 

oʻqituvchisi ushbu sozlarning paydo boʻlishi, rivojlanish tarixi va hozirgi musiqa 

ijrochiligida ularning oʻrni borasida maʼlumot berishi lozim. Masalan, doyra- 

Oʻrta Osiyo xalqlari, xususan oʻzbek va tojiklar orasida keng tarqalgan qadimiy 

soz boʻlib, u asosan musiqa ijrochiligida usulni boshqarib turadi. Bu esa oʻzbek 

musiqasida asosiy tamoyillardan eng muhimi hisoblanadi. Soʻngra doyraning 

keng tamoshabinlar eʼtiboriga sazovor boʻlganligini aytib oʻtish lozim. Oʻzbek 

xalq musiqa sanʼatida doira raqs ijrochiligi bilan chambarchas bogʻlangandir. 

Doyrachi doyra usullarining barchasini mukammal egallabgina qolmay balki u 

raqs sanʼatini ham yaxshi bilishi shart. 

       Karnay sozi misdan yasalgan boʻlib u nafas bilan chalinadi, uzunligi ikki 

metrdan ortiq, ogʻzi kengayib boruvchi konussimon shaklga ega. Olib yurishga 

qulay boʻlishi uchun u qismlarga (boʻlaklarga) boʻlingan. Ovozi yoʻgʻon va 

kuchli.  Nogʻora sozi zarbli cholgʻu hisoblanib tuvaksimon shaklda sopoldan 

(baʼzida misdan ) yasaladi. Kosasi kiyik yoki echki  terisi bilan qoplanadi. 

Nogʻoraning bir necha turlari mavjud. Qoʻsh nogʻora, katta,  kichik va koʻs 

nogʻora singari xillari toʻy- hashamlarda va katta sayllarda ishlatiladi. 

Nogʻorada asosan ikkita ingichka va uzun choʻplar  vositasida usullar ijro 

etiladi.  Ommaviy tadbirlarda faol ishtirok etadigan milliy sozlardan yana biri 

surnay  cholgʻusidir. Surnay – yuqori tomoni ingichka, past tomoni kengayib 

borgan konussimon puflama soz boʻlib, yongʻoq yoki oʻrik yogʻochidan oʻyib 

yasaladi. Surnayning ovozi kuchli va jarangdor boʻlib, u milliy marosim 

ananalarida keng ishlatiladi, ayniqsa karnay, doira va nogʻora joʻrligida oʻziga 

xos chogʻu ansambli  dastasini tashkil etadi. Yakkanavoz cholgʻu sifatida ham 

mashhur boʻlib kelmoqda. Uning imkoniyatlari keng va rang – barangdir. 

Surnay sozi qayta taʼmirlanganligi tufayli hozirda akademik ijro qilish 

imkoniyatiga ega boʻldi. Bundan tashqari milliy musiqa namumalari bilan 

oʻquvchilarni tanishtirish jarayonida musiqa oʻqituvchisi bolalarni mumtoz 

musiqa hamda shashmaqom haqida maʼlumot berib uning ustoz ijrochilari 

nomlari va hamda ijro uslublari haqida   ham  xabardor qilishi yaxshi natija 

beradi. Shunday qilib ushbu moʻjazgina  maqolamizda musiqa madaniyati 

darsida oʻquvchilarni milliy-musiqiy folʼklor, namunalaridan foydalanishning 

baʼzi usullari ustida toʻxtalib  oʻtdik, xolos. Bizning yuqorida bildirilgan fikr va 

mulohazalarimiz oʻquvchilarning xalq musiqasiga boʻlgan qiziqishlarini maʼlum 

darajada oshirishi mumkin degan fikrni aytmoqchimiz. 

